
       Polasaí ar Thurais Scoile 
 

Sainmhíniú: 

Turas Scoile: Turais atá eagraithe ag an scoil go háit ar bith lasmuigh de thailte na scoile féin mar 

shampla, turais thar lear, ceolchoirmeacha, drámaí, comórtais spóirt, ceoil, díospóireachta, 

oireachtais, scléipe, fiontair, laethanta oscailte agus a leithéidí. 

 
Baineann an polasaí seo le: 

Scoláirí, tuismitheoirí, bainistíocht, foireann riaracháin agus múinteoirí na scoile. 
 

Cúis: 
 

I dtreo is go mbeadh turais scoile reachtáilte go sábháilte agus go héifeachtach. 

I dtreo is go mbeadh an t-eolas cuí ag an am cuí ag an mbainistíocht, ag na múinteoirí , ag na 

scoláirí agus ag na tuismitheoirí . 

 
Aidhmeanna: 

 
Bunús oideachasúil a bheith le gach turas. 

Go mbeadh na turais scoile ag teacht le spriocanna oideachais na scoile. 

Go gcinnteofaí chomh mór agus is féidir, nach gcuirfeadh na turais as do dhul chun cinn 

acadúil na scoláirí. 

Go mbeadh turais eagraithe i slí sábháilte agus éifeachtach 

Go mbeadh an t-eolas cruinn agus cuí in am ag na páirtithe leasmhara scoile go léir. 
 

Cur chuige: 

1. Beidh Cód Iompair na scoile ag feidhmiú ar gach turas scoile. Tabharfaidh ceannaire an 

turais treoracha ina leith seo sula dtéann siad ar an turas. 

 

 

 

 



2. Is féidir scoláire a chur abhaile ó thuras scoile má bhíonn sárú tromchúiseach ar rialacha 

na scoile mar shampla, drugaí aindúileacha, alcól, troid is araile. Déanfar na socruithe cuí 

leis an tuismitheoir/caomhnóir i ngach cás agus beidh pé costais bhreise a eascróidh as 

seo le híoc ag an scoláire /tuismitheoir/caomhnóir. 

3. Caithfidh an bhainistíocht gach turas scoile a cheadú. 
 

4. Tá turais scoile eagraithe, chomh mór agus is féidir é sa tslí nach gcuireann siad as do dhul 

chun cinn acadúil na scoláirí. 

5. Bíonn coibhneas réasúnta idir múinteoirí agus scoláirí ar na turais scoile mar shampla, 

téann ar a laghad beirt aosach in éineacht le foireann spóirt. 

6. Déanfaidh an bhainistíocht i gcomhar leis an fhoireann atá fágtha socruithe do na 

ranganna a bheidh le clúdach agus do na scoláirí a bheidh fágtha. Caithfear obair a fhágáil 

i gcónaí do na ranganna atá le clúdach. 

7. Beidh discréid iomlán ag an scoil maidir le cé hiad na scoláirí a bheidh páirteach i dturais 

scoile. Is féidir cruthú a lorg ó scoláirí atá ag déanamh iarratas le bheith rannpháirteach  i 

dturas scoile go bhfuil said sásúil ó thaobh obair acadúil scoile, obair bhaile, iompar agus 

comhoibriú le húdaráis na scoile. 

8. Ní ghlacfar freagracht ar bith as shocruithe a dhéanann na scoláirí féin ag taisteal go 

cluichí /lá oscailte srl. 

9. Beidh cead scríofa roimh ré ó thuismitheoir/caomhnóir ag teastáil do gach turas scoile 

thar oíche nó thar lear. 

10. Beidh cead scríofa ó thuismitheoir/caomhnóir ag teastáil más gá do scoláire cógais/oideas 

leighis a thógáil. 

11. Ba chóir don tuismitheoir/caomhnóir aon eolas eile a chabhródh chun sláinte agus 

sábháilteacht scoláire a chinntiú a chur ar fáil don scoil. 

12. Beidh ar thuismitheoir/caomhnóir socruithe cuí a dhéanamh i ngach cás chun na scoláirí 

a thógáil ón mbaile go dtí an bpointe cruinnithe don bhus/córas taistil ag imeacht agus 

chun na scoláirí a thógáil abhaile ón ionad atá curtha in iúl i slí atá sábháilte agus 

éifeachtach . 

13. Is é/í an múinteoir/ceannaire atá i bhfeighil ar an turas atá freagrach as na socruithe go 

léir, le comhairle ón mbainistíocht. 

14. Beidh ar cheannaire an turais an bus taistil a chur in áirithe trí chóras oifige na scoile. 



15. Beidh ar cheannaire an turais aon airgead atá bailithe a phróiseáil tríd an Oifig agus 

admháil a fháil. 

16. Caithfear sonraí an turais chomh maith le liosta na scoláirí atá rannpháirteach a chur ar 

fáil don bhainistíocht agus do fhoireann na scoile.  

17. Tá ar an múinteoir atá i gceannas a chinntiú go dtógtar bosca garchabhrach mar is cuí. 
 

18. Caithfear glacadh le treoracha an duine i gceannas ar an turas nó ionadaí an duine sin i 

ngach cás agus déanamh dá réir i rith an turais. 

19. Caithfear an éide scoile a chaitheamh go hiomlán ach sa chás go gcuireann an 

bhainistíocht a mhalairt in iúl. 

20. Éilíonn an Bord Bainistíochta ard-chaighdeán ó na múinteoirí maidir le feitheoireachta na 

scoláirí faoina gcúram. Tá cosc iomlán ar úsáid a bhaint as alcól nó as druga ar bith nach 

bhfuil leagtha síos ag cógais leighis – le linn turais scoile. 

21. I gcás daltaí ag dul ar thuras laistigh den Chomhphobal Eorpach, ní mór foirm E111 

chomhlánaithe agus pas bailí al bheith ina seilbh. 

 
 

Cur i bhfeidhm: 

Beidh an polasaí seo curtha i bhfeidhm ag an mbainistíocht, múinteoirí, foireann riaracháin, 
tuismitheoirí / caomhnóirí agus scoláirí. 
 
Déanfar na cleachtais i leith turais scoile a phlé go rialta ag cruinnithe múinteoirí, cruinnithe 

comhairle na mac léinn agus cruinnithe comhairle na dtuismitheoirí. Cuirfear leasuithe / moltaí 

eile faoi bhráid an Bhoird nuair is gá. 

Tógtar aird sa pholasaí seo de Nósanna Imeachta maidir le Caomhnú Leanaí i Bunscoileanna 

agus in Iar-bhunscoileanna (Ciorclán 0065/2011). 

 

Úsáid Fóin soghluaiste: 

Braitheann úsáid an fón-soghluaiste ar an gcineál turas scoile a eagraítear. Is faoi threoir 

ceannaire an thurais a leagfar rialacha úsáid an fón-soghluaiste. 

 

 

 

 

 



 
 

Tá an Polasaí ar Thurais Scoile léite agam  :  Glacaim leis agus táim sásta feidhmiú dá réir. 
 
 

I have read the Policy on School Trips  :   I accept it and I am happy to abide by it. 
 

 
 
 
 
 

Síniú an Dalta : 
Student’s Signature   _____________________________________________________________ 
 
 

Síniú an Tuismitheora :  
Parent’s Signature    _____________________________________________________________ 
 
 

Dáta :  
Date    ___________________________________ 
 

 
 


